К ОПУБЛИКОВАНИЮ
КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
«Коми Республикаса медицина организацияясын 
медицина да мукӧд уджалысьлы, кодъяс сетӧны медицина отсӧг (участвуйтӧны медицина отсӧг сетӧмын, могмӧдӧны медицина отсӧг сетӧмсӧ) пациентъяслы, кодъяслы пуктӧма выль коронавирус инфекция (COVІD-19) диагноз, содтӧд мынтӧмъяс йылысь»
Коми Республикаса Веськӧдлан котырлӧн 2020 во ӧшым тӧлысь
4 лунся 588 №-а шуӧмӧ вежсьӧмъяс пыртӧм йылысь
Коми Республикаса Веськӧдлан котыр шуис:
1. Пыртны «Коми Республикаса медицина организацияясын медицина да мукӧд уджалысьлы, кодъяс сетӧны медицина отсӧг (участвуйтӧны медицина отсӧг сетӧмын, могмӧдӧны медицина отсӧг сетӧмсӧ) пациентъяслы, кодъяслы пуктӧма выль коронавирус инфекция (COVІD-19) диагноз, содтӧд мынтӧмъяс йылысь» Коми Республикаса Веськӧдлан котырлӧн 2020 во ӧшым тӧлысь 4 лунся 588 №-а шуӧмӧ вежсьӧмъяс содтӧд серти.
2. Тайӧ шуӧмыс вынсялӧ сійӧс официальнӧя йӧзӧдан лунсянь да паськалӧ инӧда йитӧдъяс вылӧ, кутшӧмъяс артмисны 2020 вося вӧльгым тӧлысь 1 лунсянь.
Коми Республикаса Веськӧдлан котырӧн
Юрнуӧдысьӧс Медводдза вежысь 




         И. Булатов
Сыктывкар 
2021 вося тӧвшӧр тӧлысь 15 лун 
2 №
Коми Республикаса Веськӧдлан котырлӧн
2021 во тӧвшӧр тӧлысь 15 лунся 2 №-а шуӧм дорӧ
СОДТӦД
«Коми Республикаса медицина организацияясын
медицина да мукӧд уджалысьлы, кодъяс сетӧны медицина отсӧг (участвуйтӧны медицина отсӧг сетӧмын, могмӧдӧны
медицина отсӧг сетӧмсӧ) пациентъяслы, кодъяслы пуктӧма выль коронавирус инфекция (COVІD-19) диагноз, содтӧд мынтӧмъяс йылысь»
Коми Республикаса Веськӧдлан котырлӧн 2020 во ӧшым тӧлысь
4 лунся 588 №-а шуӧмӧ пыртӧм
ВЕЖСЬӦМЪЯС
«Коми Республикаса медицина организацияясын медицина да мукӧд уджалысьлы, кодъяс сетӧны медицина отсӧг (участвуйтӧны медицина отсӧг сетӧмын, могмӧдӧны медицина отсӧг сетӧмсӧ) пациентъяслы, кодъяслы пуктӧма выль коронавирус инфекция (COVІD-19) диагноз, содтӧд мынтӧмъяс йылысь» Коми Республикаса Веськӧдлан котырлӧн 2020 во ӧшым тӧлысь 4 лунся 588 №-а шуӧмын:
1. Содтыны татшӧм сюрӧса 41 пункт:
«41. Вынсьӧдны Коми Республикаса йӧзлысь дзоньвидзалун видзан канму учреждениеяслӧн бюроса да юкӧнъясса медицина уджалысьяслы, кодъяс нуӧдӧны ёрд да медицина боксянь туялӧмъяс (могмӧдӧны нуӧдӧмсӧ), кутшӧмъяс йитчӧмаӧсь выль коронавирус инфекциякӧд (COVІD-19), содтӧд мынтӧмъяс мынтан пӧрадок 5 №-а содтӧд серти.».
2. 5 пунктын «5 №-а содтӧдын» кывъяс вежны «6 №-а содтӧдын» кывъясӧн.
3. 6 пунктын «кутшӧмъясӧс индӧма 1 – 4 пунктъясын» кывъяс вежны «кутшӧмъясӧс индӧма 1 – 41 пунктъясын» кывъясӧн.
4. Коми Республикаса йӧзлысь дзоньвидзалун видзан канму учреждениесын уджалысьяслы, кодъяс могмӧдӧны внебольничнӧй пневмония, выль коронавирус инфекция (COVІD-19) диагностируйтігӧн да бурдӧдігӧн медицина отсӧг сетан условиеяссӧ, содтӧд мынтӧмъяс мынтан пӧрадокын, мый вынсьӧдӧма шуӧмӧн (2 №-а содтӧд):
3 пунктса мӧд абзацын «выль коронавирус инфекция (COVІD-19) паськалӧмысь ӧлӧдан да рискъяс чинтан мераяс збыльмӧдӧм могысь медицина организацияяслысь недыр кад кежлӧ удж котыртан пӧрадок серти, мый урчитӧма Россия Федерацияса йӧзлысь дзоньвидзалун видзан министерствоӧн» кывъяс киритны. 
5. Коми Республикаса йӧзлысь дзоньвидзалун видзан канму учреждениеясын медицина уджалысьяслы, кодъяс сетӧны медицина отсӧг (участвуйтӧны медицина отсӧг сетӧмын, могмӧдӧны медицина отсӧг сетӧмсӧ) пациентъяслы, кодъяслы пуктӧма выль коронавирус инфекция (COVІD-19) диагноз, содтӧд мынтӧмъяс мынтан пӧрадокын, мый вынсьӧдӧма шуӧмӧн (3 №-а содтӧд):
1) 3 пунктса мӧд абзацын «специализируйтӧм» кыв киритны;
2) 5 пунктын:
а) «3 да 4 пунктъясын» кывъяс вежны «3 пунктын» кывъясӧн;
б) содтыны татшӧм сюрӧса абзац:
«Тайӧ Пӧрадоклӧн 4 пунктын индӧм уджалысьяслы содтӧд мынтӧмъяссӧ мынтӧны сэк, кор торъя социальнӧй мынтӧмлӧн тӧлысся мындаыс, мыйта Учреждение индӧма уджалысьлы 2020 вося вӧльгым тӧлысь 1 лунсянь 2020 вося ӧшым тӧлысь 31 лунӧдз периодӧ уджалӧмысь, кутшӧмӧс урчитӧма «2020-2021 воясӧ медицина да мукӧд организацияса (налӧн тэчас юкӧдувъясса) медицина да мукӧд уджалысьлы, кодъяс выль коронавирус инфекция (COVІD-19) диагностируйтігӧн да бурдӧдігӧн сетӧны медицина отсӧг (участвуйтӧны медицина отсӧг сетӧмын, могмӧдӧны медицина отсӧг сетӧмсӧ), медицина уджалысьяслы, кодъяс контактируйтӧны пациентъяскӧд, кодъяслы пуктӧма выль коронавирус инфекция (COVІD-19) диагноз, канмусянь социальнӧй отсӧг сетӧм, выль коронавирус инфекция (COVІD-19) паськалӧмсӧ дугӧдӧм могысь юӧр учёт вылӧ босьтан недыр кадся правилӧясӧ вежсьӧмъяс пыртӧм да Россия Федерацияса Веськӧдлан котырлысь торъя актъяс вынтӧмӧн лыддьӧм йылысь» Россия Федерацияса Веськӧдлан котырлӧн 2020 во йирым тӧлысь 30 лунся 1762 №-а шуӧмӧн, мынтӧмъяслӧн тӧлысся шӧркодь мындаысь этшаджык, кутшӧмӧс индӧма да вӧчӧма 2020 воын уджалысьяслы, кодъяс сетӧны медицина отсӧг (участвуйтӧны медицина отсӧг сетӧмын, могмӧдӧны медицина отсӧг сетӧмсӧ) гражданалы, кодъяслысь эрдӧдӧма выль коронавирус инфекция (COVІD-19), торъя тӧдчана уджъяс вӧчӧмысь, торъя уджалан условиеясысь да содтӧд уджысь ышӧдан мынтӧмъяс сетӧм йылысь Россия Федерацияса Веськӧдлан котырлӧн помшуӧмъяс серти 2020 вося кӧч тӧлысь 1 лунсянь 2020 вося йирым тӧлысь 31 лунӧдз периодӧ уджалӧмысь.».
6. Коми Республикаса йӧзлысь дзоньвидзалун видзан канму учреждениеясын уджалысьяслы, кодъяс могмӧдӧны пациентъяслы, кодъяслы пуктӧма выль коронавирус инфекция (COVІD-19) диагноз, медицина отсӧг сетан условиеяссӧ, содтӧд мынтӧмъяс мынтан пӧрадокын, мый вынсьӧдӧма шуӧмӧн (4 №-а содтӧд):
3 пунктса мӧд абзацын «специализируйтӧм» кыв киритны.
7. Содтыны татшӧм сюрӧса 5 №-а выль содтӧд:
«ВЫНСЬӦДӦМА
Коми Республикаса Веськӧдлан котырлӧн
2020 во ӧшым тӧлысь 4 лунся 588 №-а шуӧмӧн
(5 №-а содтӧд)
Коми Республикаса йӧзлысь дзоньвидзалун видзан
канму учреждениеяслӧн бюроса да юкӧнъясса медицина уджалысьяслы, кодъяс нуӧдӧны ёрд да медицина боксянь туялӧмъяс 
(могмӧдӧны нуӧдӧмсӧ), кутшӧмъяс йитчӧмаӧсь выль коронавирус инфекциякӧд (COVІD-19), содтӧд мынтӧмъяс мынтан
ПӦРАДОК
1. Тайӧ Пӧрадокыс урчитӧ Коми Республикаса йӧзлысь дзоньвидзалун видзан канму учреждениеяслӧн бюроса да юкӧнъясса медицина уджалысьяслы, кодъяс нуӧдӧны ёрд да медицина боксянь туялӧмъяс (могмӧдӧны нуӧдӧмсӧ), кутшӧмъяс йитчӧмаӧсь выль коронавирус инфекциякӧд (COVІD-19), содтӧд мынтӧмъяс мынтан правилӧяссӧ (водзӧ – содтӧд мынтӧм).
2. Коми Республикаса йӧзлысь дзоньвидзалун видзан канму учреждениеясын, кодъяс серти Коми Республикаса йӧзлысь дзоньвидзалун видзан министерство збыльмӧдӧ учредитысьлысь могъяссӧ да уджмогъяссӧ (водзӧ лӧсялӧмӧн – Учреждение, Министерство), уджалысьяслы содтӧд мынтӧмъяссӧ сетӧны 2020 вося вӧльгым тӧлысь 1 лунсянь 2021 вося ӧшым тӧлысь 31 лунӧдз периодӧ уджалӧмысь.
3. Содтӧд мынтӧмъяссӧ урчитӧны быд тӧлысь нормативнӧй сменаысь, мый индӧны кыдзи вежоннас уджалан кадлӧн кузьтаысь ӧти витӧд пайсӧ, мый урчитӧма Учреждениеса лӧсялана категория уджалысьяслы Россия Федерацияса оланпастэчас серти (водзӧ – нормативнӧй смена), татшӧм категория уджалысьяслы:
Учреждениеяслӧн бюроса да юкӧнъясса врачьяс да вылыс тшупӧда (абу медицина) тӧдӧмлуна медицина уджалысьяс, шӧр медицина персонал, ичӧт медицина персонал, кодъяс нуӧдӧны ёрд да медицина боксянь туялӧмъяс (могмӧдӧны нуӧдӧмсӧ), кутшӧмъяс йитчӧмаӧсь выль коронавирус инфекциякӧд (COVІD-19), – 3880 шайт, 2430 шайт да 1215 шайт лӧсялӧмӧн ӧти нормативнӧй сменаысь.
4. Календарнӧй тӧлысьын нормативнӧй сменаяслысь збыльвывса лыдсӧ индӧны лӧсялана календарнӧй тӧлысьын уджалан лунъясысь уджалан кадсӧ арталан табель серти ӧтвывтӧм уджалан кадсӧ, кор уджалысьӧс чина кывкутана могъяссӧ збыльмӧдігӧн корисны нуӧдны ёрд да медицина боксянь туялӧмъяс (могмӧдны нуӧдӧмсӧ), кутшӧмъяс йитчӧмаӧсь выль коронавирус инфекциякӧд (COVІD-19), тайӧ лунъясӧ туялӧмъяс нуӧдан кадсӧ тӧд вылӧ босьттӧг, нормативнӧй смена вылӧ юкӧмӧн. Артавсьӧ нормативнӧй сменаяслысь лыдсӧ дасӧд пайӧдз гӧгрӧстӧмӧн.
5. Министерствокӧд сӧгласуйтӧмӧн Учреждениеса локальнӧй нормативнӧй актӧн урчитсьӧ:
а) Учреждениеса юкӧдув нимъяслӧн лыддьӧг, кӧні уджалӧмыс сетӧ содтӧд мынтӧмъяс индӧм вылӧ инӧд;
б) Учреждениеса юкӧдувъясын медицина уджалысьяслӧн чинъяс лыддьӧг, кӧні уджалӧмыс сетӧ содтӧд мынтӧмъяс индӧм вылӧ инӧд;
в) кадколаст, мый дыра кежлӧ индыссьӧ содтӧд мынтӧмыс.
6. Содтӧд мынтӧмъясыс артавсьӧны торйӧн шӧр чинъяс да чинъяс серти, кӧні уджалӧны совместительство серти.
7. Содтӧд мынтӧм мындаыс артавсьӧ районнӧй коэффициент да Ылі Войвыв районъясын да накӧд ӧткодялӧм местаясын уджалӧмысь прӧчент надбавкасӧ тӧд вылӧ босьтӧмӧн.
8. Содтӧд мынтӧмъяссӧ мынтӧны быд тӧлысь кадколастъясӧ, кутшӧмъясӧс урчитӧма Учреждениелӧн локальнӧй актӧн.
9. Учреждениеяс ыстӧны Министерствоӧ содтӧд мынтӧм мынтӧм вылӧ сьӧмын коланлун йылысь заявкасӧ отчётнӧй тӧлысь бӧрын мунысь тӧлысьлӧн 15 лунысь оз сёрджык, лӧсялана волӧн ӧшым тӧлысьысь ӧшым тӧлысь 25 лунысь оз сёрджык Министерствоӧн урчитӧм форма серти.
10. Содтӧд мынтӧм оз пыр шӧркодь удждонсӧ арталӧмӧ.
11. Содтӧд мынтӧм сьӧмӧн могмӧдан ӧшмӧсӧн лоӧ Коми Республикаса республиканскӧй сьӧмкуд сьӧм.
12. Учреждение кывкутӧ абу збыль тӧдмӧгъяс сетӧмысь либӧ тӧдмӧгъяс дзебӧмысь, кутшӧмъяс тӧдчӧны уджалысьӧн содтӧд мынтӧм босьтан инӧд вылӧ, Россия Федерацияса оланпастэчас серти.».
8. Шуӧм дорӧ 5 №-а содтӧдын:
грифын «5 №-а содтӧд» кыв вежны «6 №-а содтӧд» кывйӧн.
